
Ini doea officier telah brangkat. Bermoela iaorang liwat di kota Prilip jang sepi, kamoedian
iaorang kaloear kota, dimana ada banjak pengemis dan andjing.

Sigra djoega itoe doea orang moeda sampe di tana pagoenoengan, dimana sabagiannja ada banjak poehoen dan sabagian lagi tiada ada tetaneman apa apa, iaorang liwat di goenoeng, di batoe karang dan di samping djoerang jang dalem.

Achirnja ia berdoea liwat di satoe oetan ketjil jang hawanja amat sedjoek.

Disana sini ada keliatan, tanda bekas kaki mendjangan dan laen-laen binatang; di oedjoeng batoe karang atawa di poehoen-poehoen besar ada sarangnja boeroeng-boeroeng besar jang memang ada banjak di provincie Arnautlik.

Dari ini semoea pemandangan jang inda Mohamed Ali inget kombali perdjalanannja di waktu pagi di oemboel Veli bei, dimana ia soeda Ketemoe satoe nona jang amat tjantik. Seperti orang jang tiada ada samangetnja ia ikoet djalanja Soleiman jang tiada brentinja mengomong di sepandjang djalan.

Sasampenja di satoe lapangan Soleiman lantas toeroen dari koedanja. Di satoe kebon ketjil, di sebla satos roema, ada ditanem poehoen-poehoen ketjil, poehoen boea boeahan dan segala sajoerau, seperti kool, ketimoen, laboe dan sebaginja. Tiada djaoe dari itoe roema ada satoe koeroengan boeroeng dara dalem mana

